
						વિકિસ્રોતમાંથી

					

					


					
					
					આ પાનું પ્રમાણિત થઈ ગયું છે.
 નવમો ગ્રહ
૬૭
 





‘ત્યારે હજી શું બાકી રહે છે ?’ લેડી જકલે પૂછ્યું.

‘એક આઠમો ગ્રહ બાકી છે, આ વખતે તો સપ્તગ્રહીને બદલે અષ્ટગ્રહ યોગ થાય છે ને ?’

‘તે પણ આથી વધારે બીજી કઈ આફત આવવાની છે ?’ 

ફરી ગિરજાએ એક શ્લોક ગગડાવી માર્યોઃ




अष्टग्रहैक राशिस्था 

गोलयोग प्रकीर्तित:

प्लावयंतिा महीसर्वा, 

रुधिरेण जलेन वा ॥






‘ગુજરાતીમાં બોલ, તને કેટલી વાર ટોક્યો કે અમારી જોડે વાતચીત કરતી વખતે તારે ગુજરાતી માધ્યમનો જ ઉપયોગ કરવો.’

‘ભાઈ, મને શી ખબર કે તમે મગન માધ્યમના આટલા બધા આગ્રહી હશો ?’ 

‘અલ્યા, પણ તારા અશુદ્ધ સંસ્કૃત ઉચ્ચારમાં અમને કાંઈ સમજાય નહિ તો પછી શુદ્ધ ગુજરાતીમાં જ બોલવું શું ખોટું ?’

‘તો સાંભળો ત્યારે. આ શ્લોકનો ભાવાર્થ એમ છે કે આઠ ગ્રહ એક રાશિમાં આવે છે ત્યારે ગોલયોગ થાય છે. એ વેળા આખી પૃથ્વી ઉપર રુધિર, રક્તપાત ને જળપ્રલય ફેલાઈ જાય છે.’

‘તો તો વિમલ તળાવ ફાટવાનું જ !’

‘એ તો કુદરત ઉપર આધાર છે. પણ આવા કાલકૂટ અર્થાત્ ગોલયોગમાં કોઈ શુભ કામ તો કરાય જ નહિ. આપણી તિલ્લુબહેનનું કલ્યાણ વાંચ્છતાં હો, તો કાલયોગમાં એમને કંકુઆળાં કરવાનું મુલતવી જ રાખો.’

સાંભળીને લેડી જકલના પેટમાં ધ્રાસકો પડી ગયો. એમના

